
 
 

 256   

To‘g‘ri “reklamasiz har qanday biznes- qayiqda eshkaksiz suzish bilan barobardir” ammo 
eshkakning mustahkamligi reklamalarning chinligi bilan teng demakdir. 

Har qanday qabul qiluvchi agar xarid qilgan narsasidan o‘zi kutgandek natija olmasa, shu 
narsaga reklama turiga nisbatan dunyoqarashi yangilanadi va shu asosida unda “ axborot 
madaniyati” shakllanadi.  

Biz har qanday axborotni faqat bizga ko‘ringan qisminigina o‘qib yoki ko‘rgan holda 
kimgadir darrov uzatishimiz aslo to‘g‘ri emas. Biz yolg‘on axborotlarga nisbatan o‘zimizning 
saqlanish qobig‘imizni hosil qilishimiz kerak. Axborotni ko‘rgandan so‘ng uning tagidagi yashirin 
xabarlarini to‘liq o‘rganishimiz va reklamalar kimningdir  g‘arazli manfaatalariga xizmat 
qilyaptimi-yo‘qmi bilishimiz, reklamaning asl manbaasi topib uni o‘rganishimiz hamda boshqa 
shunga doir axborotlar bilan taqqoslash-solishtirishimiz kerak. Aytish joizki,  

“ huquqiy madaniyat” va “ axborot madaniyati” shakllangan shaxslardan iborat 
jamoalarning shakllanishi davlat va jamiyatda rivojlanishni tez sur’atlarda kechishi uchun bitta asos 
bo‘la oladi. 

Har kim o‘ziga savol bersinki, olayotgan axborot u uchun qanchalik muhim, o‘z sohasi 
uchun zarurmi, ketkazgan vaqtiga arziydimi kabi savollarning o‘zi bizni yolg‘on, kuchli va sof 
reklama maydonida o‘z rangiga ega bo‘lmagan axborotlardan uzoqlashtirishga sabab bo‘ladi. 

Shuni esda saqlash kerakki, iste’molchi nimani ko‘proq xohlasa va o‘zi bilmagan holda 
sayoz narsalarga o‘ch bo‘lgani sari “reklama-axborot” larning ham mazmun mohiyati o‘zgarib 
boraveradi. 
 
Foydalanilgan adabiyotlar: 
1. “Media savodxonlik va axborot madaniyati” oliy ta’lim muassalari talabalari uchun 
mo‘ljallangan fanning birinchi hamda ikkinchi mavzulari. 
2. daryo.uz kanalining google sayti 
3. Telegram ijtimoiy tarmog‘idagi(https://t.me/aqlingizni_charxlaymiz/6393), ( 
https://t.me/marveluz_taronatv_tv_asilmedia/88 ,  https://t.me/kunuzofficial/144112 ) kanallar. 
4. 8-sinf Iqisodiy bilim asoslari 2020 
6. https://uz.modern-info.com sayti  
7. https://rost24.uz/oz/news/775 sayti 

Аннотация. Мақолада “Ёшлардла медиасаводхонликни  ривожлантириш жараёнида 

таълим  муассасаларда  ахборий маконни ташкил этиш масалалари” мавзуси доирасида 
назарий фикрлар келтирилган. Бу борада бугунги кун дунё тажрибалари ҳамда муаммолар 
хусусида қарашлар келтирилган. 

XI аср медиатаълими – ўсиб келаётган авлодни оммавий коммуникация 
материаллари асосида масс-медиа (матбуот, телевидение, радио, кино, видео 
ва б.) билан  маданий мулоқот қилишга  ўргатиш,  шахсни шакллантириш, 

унинг ижодий коммуникатив иқтидорини, танқидий фикрлаш, медиаматнларни тўлақонли 
қабул қилиш, таҳлил қилиш ва баҳолаш кўникмаларини ривожлантириш, медиатехника 

воситасида ижодий, амалий жиҳатдан ўзлигини намоён этишнинг турли формалари билан 
таништиришдан иборатдир”1. Шунинг учун ҳам медиатаълимни мактаб дастурига киритиш 
жуда муҳим. Чунки ўқувчи ёшидаги болалар мактабда ўтиладиган фанларни имкон 
даражасида ўзлаштиришга, ҳаётга татбиқ қилишга ҳаракат қиладилар. Медиатаълим эса:  
 информацияни интерпретация қилиш, унинг моҳияти, қандай мақсадга 
йўналтирилганини англаш, шахсий нуқтаи назарга эга бўлиш, турли манбалардан керакли 
маълумотларни қийинчиликсиз топиш;  
 ахборотни берилган белгилар асосида тартибга солиш;  
 визуал информацияни белгилар асосидаги вербал ҳолатга кўчириш ва аксинча;   
 шахсий фикрни асослаш, ҳимоя қилиш, тақдим этилган  информацияда йўл қўйилган 
хато, камчиликларни топиш ва уларни тузатиш хусусида таклифлар киритиш;   
 муқобил нуқтаи назарларни эшита олиш ва ҳар бирини салмоқли далиллар асосида 
тасдиқ ёки инкор этиш, информацион хабарлар ўртасидаги мақсадли боғланишларни ҳис 
қилиш;  
 информацион хабарнинг асосий мағзини шунчаки “шовқин”дан  ажрата билиш;  
 техник воситалар ёрдамида алоқанинг новербал шакллари асосида мулоқот қилиш 
усулларини эгаллаш кабиларни ўргатади.  

Медиатаълим ўрта мактаб, лицей ва коллежларда мажбурий ўқитиладиган фанлардан 
бирига айлангунга қадар, эътиборни олий ўқув юрти талабаларида замонавий оммавий 
коммуникация воситаларидан саводли фойдаланиш кўникмаларини ҳосил қилишга қаратиш 
зарур. Бу долзарб муаммони ҳал этиш учун филолог, маданиятшунос, тарихшунос, социолог 
ва руҳшуносларнинг кўмаги ҳам жуда муҳим. Демак, уларни қайта тайёрлаш жараёнида шу 
масалага жиддий аҳамият бериш керак бўлади.    

Канадалик таниқли социолог М.Маклюэн бир вақтлар шундай деган эди: 
“Чинакамига саводли инсон бўлиш учун медиа оламида саводли бўлиш керак...”2. ЮНЕСКО: 
“Медиатаълим – ХХI аср маданий-педагогик тараққиётининг энг нуфузли тармоқларидан 
бири”, - дея таъриф берди. Шундан ҳам кўриниб турибдики, унинг истиқболи катта. Ҳар 
томонлама баркамол авлод орзуси билан яшаётган бизнинг Ватанимизда бунга алоҳида  
эътибор билан қараш мақсадга мувофиқ.  

Ҳозирги кунда бутун дунёда медиатаълим ресурсларидан кенг фойдаланилмоқда. 
ЮНЕСКО ташкилотининг 1982 йил Германиянинг Грюнвалд шаҳрида, 1997 йил Парижда, 
2002 йил Испаниянинг Севиля шаҳрида ўтказилган конференциялари резолюция ва 
тавсияларида медиатаълим масалаларига алоҳида тўхталиб ўтилган3. Умуман, таълим 
тизими олдидаги устувор вазифалардан бири — ёш авлодга замонавий билим бериш билан 
бирга, уларни мустақил фикрловчи, умуминсоний ва миллий қадриятларни эъзозловчи, 
юксак инсоний фазилатларга эга ватанпарвар инсон сифатида тарбиялаш ҳамда ёшлар 
онгида турли мафкуравий таҳдидлар ва ахборот ҳуружларига қарши маънавий иммунитетни 
шакллантиришдан иборатдир. Бугунги глобаллашув жараёнида ёшларнинг замонавий 
ахбороткоммуникация тармоқларидан, хусусан, Интернетдан фойдаланиш, ахборотларни 
таҳлил этиш борасидаги билим ва кўникмаларини юксалтириш муҳим масала ҳисобланади. 
Маълумотларда келтирилишича, ҳар бир фойдаланувчи кунига Интернетдан фойдаланиш 
учун кўплаб вақт ажратар экан. Бироқ бугунги кун талабига кўра, зарур ахборот ва 
маълумотларни кераксиз ва яроқсиз, сохталаридан ажрата олиш, яъни медиасаводхонликка 
эга бўлиш зарурати юзага келди.   

Миллий сайтларимиз олдинда юрмаса-да, бошқа чет эл сайтларидаги каби «ўзига 
жалб қилиш» доирасини кенгайтирса, ёшларимиз миллий сайтларга биринчи бўлиб, 
мурожаат қилиши мумкин бўлади. Ахборот соҳаси либераллашаётган бир пайтда узоқ-яқин 
мамлакатлардаги турли хил сиёсий, мафкуравий ва бошқа кучлар, жумладан, 120га яқин 

                                                            
1 Коханая О. Е. Медиообразование и подрастающее поколение. - М., 2012. С. 121.  
2 Маклюэн М. Понимание медиа: внешние расширения человека. – М.: Жуковский, 2003. С.45.  
3 Федоров А. Медиобразование и медиаграмотность. Учебное пособие для вузов. – М., 2007. С.122-123.  

давлат ахборот ҳуружларини уюштириш устида иш олиб бораётгани, ўзларининг ғаразли 
манфаатлари йўлида оммавий коммуникация воситаларидан фойдаланиб, ахборот 
эркинлигини суиистеъмол қилиб, ҳали онги ва ҳаётий қарашлари шаклланиб улгурмаган 
ёшларни чалғитиш, уларнинг қалбини эгаллаш йўлидаги интилишларини кучайтираётгани 
сир эмас. Бугунги  кунда  замонавий  ахборот майдонидаги ҳаракатлар шу қадар  тиғиз, шу  
қадар  тезкорки, бирор-бир  ҳудуд  ёки бирор-бир давлатда пайдо бўлаётган ғоялар мисли 
кўрилмаган тезликда кўплаб мамлакатларга  тарқалмокда.    

Замонавий  ёшларнинг  кўпчилиги бўш вақтларини Интернет маконида  ўтказишади. 
Шундай экан, ушбу глобал тармоқнинг улкан имкониятларидан ёш авлоднинг маънавий  ва  
руҳий  оламини  бойитиш  мақсадида,  ундан маънавий тарбия воситаси сифатида ҳам 
фойдаланиш  ижобий  натижа  бериши  аниқ. Назаримизда, Интернетнинг миллий 
сегментида ёшларнинг  эҳтиёжлари, қизиқишлари  ва руҳий хусусиятларидан келиб чиққан 
ҳолда “веб” саҳифалари яратилиши керак. Мазкур сайтларда юқорида айтиб ўтганимиздек, 
ўсиб келаётган авлодга халқимизнинг маънавияти ва бой  миллий қадриятлари тарихимизда 
ёрқин из қолдирган буюк аллома ва зотлар ҳақидаги маълумотлар, ҳаётий мисоллар, 
видеолавҳалар, расм ва  фотосуратларда берилиши керак. Шуни яна таъкидлаш керакки, 
берилаётган  маълумотлар ёрқин рангларда, ниҳоятда жонли бўлиши лозим. Мазкур сайтда 
буюк аждодларимизнинг жаҳон тараққиётига қўшган улкан ҳиссаларини  ифода  этувчи  
қадимий хужжат ва манбалар, тарихий расмлар, чет эл олимларининг фикр-мулоҳазалари 
ҳамда буни тасдиқловчи аниқ далиллар берилиши керак.   

Юртимиз ёшлари маънавиятини  шакллантиришда  энг оммабоп санъат тури 
ҳисобланган кинонинг ўрни беқиёсдир. Шу сабабли уларни тарбиялашда ҳар томонлама 
ибрат бўлишга арзийдиган ишлар қилган буюк  одамлар, халқимиз севган инсонларнинг 
сиймоси акс эттирилган экран асарларини ахборот маконига жойлаштириш ҳам мақсадга 
мувофиқ бўлади. Бизнинг  фикримизча, халқимизнинг иккинчи жаҳон урушида фронт ва 
фронт ортида кўрсатган қаҳрамонликларини, диний бағрикенглигини, меҳрибонлигини ва 
байналминаллигини ифода этган ўзбек кино санъатининг мумтоз асарлари бўлган “Сен етим 
эмассан”, “Тошкент – нон шаҳри”, “Ленинградликлар жигарбандларим”, соф муҳаббат ва 
садоқатни тараннум  этган “Тоҳир ва Зуҳра”, халқимизнинг  тарихини ифода этган “Ўткан 
кунлар” ва бошқа фильмлар веб саҳифалардан ўрин олиши керак.   

Миллий сайтимизда миллий театр санъатининг нодир намуналари, жумладан миллий 
ва умумбашарий қадриятларга ҳурмат туйғуларини мадҳ  этувчи, истиқлолни  улуғловчи 
саҳна асарлари ҳам жой эгаллаши керак.  

“Энг муҳими, бугунги кунда  мусиқа санъати навқирон авлодимизнинг юксак 
маънавият руҳида камол топишида бошқа санъат турларига қараганда кўпроқ ва кучлироқ 
таъсир кўрсатмоқда”. Айниқса, замонавий эстрада  ёшларимизни ўзига ром қилаётгани 
маълум. Назаримизда, таклиф этилаётган сайтда миллий ва жаҳон мусиқа маданиятининг 
мумтоз асарлари: опера ва балет, замонавий эстрада намуналари, халқ фольклори ва бошқа 
мусиқий жанрларнинг берилиши баркамол авлоднинг эстетик диди ва маданий  савиясини  
ривожлантириши учун хизмат қилади.  

Интернетнинг яна афзал томонларидан бири, унда кино, мусиқа, спорт ўйинлари ва 
бошқа манбаларни кўчириб ёзиб олишнинг жуда осон ва қулайлигидир. Шуни айтиш 
керакки, ҳозирги кунда глобал тармоқнинг Uz доменида ёшларнинг маънавий ҳаётини 
бойитишга қаратилган онлайн саҳифалар бор. Шунингдек, “Тарих”, “Мақоллар”, 
“Ҳикматлар”, “Тафаккур гулшани”, “Файласуфлар” номли миллий ёшлар порталининг 
маънавиятга бағишланган бўлимлари мавжуд. Бироқ айнан ёшларнинг маънавий 
эҳтиёжларини  қондирадиган   қизиқарли,  ўзига  жалб  қиладиган таъсирчан манбалар жуда 
кам. Интернетда “Электрон тарих”  ҳамда  “Адабиёт бўстони”  номли сайтлар ҳам фаолият 
юритмоқда. Бошқа сайтлардан фарқли ўлароқ  “веб” саҳифалардаги маълумотлар кенг 
қамровли бўлиб, улар (тарихий  манба ва ҳужжатлар, мумтоз бадиий асарлар ва видео 
лавҳалар) билан  нафақат танишиш, балки кўчириб ёзиб олиш  имконияти бор.  

Мавжуд муаммоларнинг ечимини топиш маънавий баркамол авлодни тарбиялашдек 
долзарб вазифасини ҳал қилишга ёрдам беради. Зеро, ўсибулғайиб  бораётган  
ёшларимизнинг  маънавий  дунёсини  бузадиган, фикрухаёлларини нотўғри йўлларга 
бошлайдиган маълумотлардан сақлаш ва муҳофаза қилишнинг янги восита ва усулларини 
қидириб топиш ҳамда ҳаётга тадбиқ этиш ҳар бир мамлакатимиз аъзосининг муқаддас 
бурчидир.   

озир урф бўлгандек, барча ташкилотларнинг ўз ахборот хизмати ёки жамоатчилик 
билан алоқалар бўлимлари ташкил этиляпти. Бу бажарилиши керак бўлган 
мажбуриятдек. Айрим ҳолатда “буюрилгани учун” ёки “ҳаммада борлиги 

сабабли” ташкил этиляпти. Аслидачи? Ташкилот олиб бораётган сиёсат ва мулоқотни онгли 
ва фойдали бошқариш имкониятини айни шу тизим бажаради. Ҳозирги замонда бу 
мажбурият эмас эҳтиёж.     

Хўш, бу “номаълум” PR-тизим нима билан шуғулланади? Кўпгина йирик бизнес 
тузилмаларида маркетинг бўлимлари мавжуд. PR тузилмаларига эҳтиёж йўқдек. Маркетинг 
бозор ва эҳтиёжни ўрганиб, сотувни рағбатлантиради ва даромад олади. Конкрет фойда бор. 
PRдан қандай манфаат бор? Келинг, PRнинг вазифаларини таҳлил қилиб, улардан келадиган 
узоқ муддатли фойда ҳақида гаплашсак. PR даромад олишга қаратилмаган, бироқ ишонч ва 
харихоҳлик орқали узоқ муддатли фойдани таъминлайди.   

Мақсадли аудиторияни ўрганиш, унинг истак ва хохишларини инобатга олиш, 
аудиторияни мижозга айлантириш стратегияси ва тактикасини маркетинг ҳам бажаради, 
бироқ ишонинг, аксарият йирик корпорациялар аслида “ижтимоий масъулиятли” эмас. Ҳар 
қандай бизнеснинг мақсади пул топишдир. Ривожланган давлатларда йирик компаниялар 
ишончли бўлиш учун ўзларининг бизнес имижлари билан бирга “ижтимоий” имижлари 
устида ишлайдилар. Кўплаб компаниялар ўз мижозлари назарида “ёрдам берувчи”, 
“хайрихоҳ”, “донор”, “спорт ихлосманди” каби ижобий тасаввур уйғотадилар.   

Россиялик тадқиқотчи М.Замятинанинг фикрига кўра, “ижтимоий масъулиятли” 
бўлиш фақат жамият учун сифатли маҳсулот ва хизматларни яратиш, уларнинг 
истеъмолчилик эҳтиёжларини қондиришгина ва ҳатто ўз вақтида солиқларни тўлашгина ҳам 
эмас. “Компания иқтисодий характердаги мажбуриятлардан ташқари, ўз меҳнат фаолияти 
орқали жамоаси, истеъмолчилари ва жамиятга кўрсатаётган таъсирининг инсоний ва 

